
ՄԱՅԻՍԻ 5-Ի N 668-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
«Զինծառայողների և նրանց ընտանիքների անդամների սոցիալական ապահովության մասին» Հայաստանի Հանրապետության օրենքի 34.1-րդ հոդվածի, «Հայրենական մեծ պատերազմի վետերանների մասին» Հայաստանի Հանրապետության օրենքի 4-րդ հոդվածի համաձայն` Հայաստանի Հանրապետության կառավարությունը որոշում է.

1. Հայաuտանի Հանրապետության կառավարության 2011 թվականի մայիսի 5‑ի «Զինծառայողներին և նրանց ընտանիքների անդամներին տրվող ամենամսյա դրա​մական օգնության չափերն ըստ դրամական օգնություն ստանալու իրավունք ունեցող անձանց կատեգորիաների սահմանելու, դրամական օգնությունը նշանակելու և վճա​րելու կարգը սահմանելու մասին» N 668-Ն որոշման N 1 հավելվածում կատարել հետևյալ փոփոխությունները և լրացումները.
1) 1.1-րդ կետի 2-րդ ենթակետում «արձակուրդում գտնվելու, զորամաuն ինքնակամ լքելու, կանխամտածված oրինազանցության դեպքերի» բառերը փոխարինել «զորա​մասն ինքնակամ լքելու կամ կանխամտածված այլ օրինազանցության դեպքերի» բառերով.
2) 1.1-րդ կետի 3-րդ ենթակետը շարադրել հետևյալ խմբագրությամբ.

«3) մահացել է զինվորական ծառայությունից uահմանված կարգով արձակ​վե​լուց հետո 5 տարվա ընթացքում, սակայն Հայաստանի Հանրապետության պաշտպանության մարտական գոր​ծո​ղություններին մասնակցելու, ծառայողական պարտականությունները կատարելու ժամանակ ծագած հիվանդության, ստացած վնաuվածքի կամ խեղ​ման  հետևանքով,  կամ մահացել է զինվորական ծառայությունից uահմանված կարգով արձակ​վե​լուց 5 տարի հետո, uակայն Հայաստանի Հանրապետության պաշտպանության մարտական գոր​ծո​ղություններին մասնակցելու, ծառայողական պարտականությունները կատարելու ժամանակ ստացած վնաuվածքի կամ խեղման  հետևանքով.».

3) 4-րդ կետը 1-ին ենթակետից հետո լրացնել հետևյալ բովանդակությամբ 1.1-րդ ենթակետով.

«1.1) Հայրենական մեծ պատերազմի և այլ պետություններում մարտական գործողություններին մասնակից անձիք, ովքեր հաշմանդամ են դարձել հետագայում` 7000 դրամ.».

4) 5-րդ կետի. 
ա. առաջին պարբերությունում «կենսաթոշակ ստացող և կերակրողին կորցնելու դեպքում զինվորական կենսաթոշակ ստանալու» բառերը փոխարինել «կենսաթոշակ (բացառությամբ կերակրողին կորցնելու դեպքում աշխատանքային կամ սոցիալական կենսաթոշակի) ստացող և կերակրողին կորցնելու դեպքում զինվորական կենսաթոշակի» բառերով.
բ. 1-ին ենթակետում «շարքային (այդ թվում` պայմանագրային) կազմի» բառերը փոխարինել «, ինչպես նաև զինվորական ծառայության ընթացքում մահացած» բառերով.
5) 9-րդ և 10-րդ կետերում «մարմնի այն» բառերը փոխարինել «այն մարմնի» բառերով.
6) 14-րդ կետը շարադրել հետևյալ խմբագրությամբ.

«14. Դրամական օգնությունը նշանակվում է.
1) դրամական օգնություն նշանակելու համար անհրաժեշտ փաստաթղթերը կենսաթոշակ նշանակելու դիմումի հետ ներկայացվելու դեպքում` կենսաթոշակ նշանակելու օրվանից,

2) դրամական օգնություն նշանակելու դիմումը և անհրաժեշտ փաստաթղթերը կենսաթոշակ նշանակելուց հետո ներկայացվելու դեպքում.

ա. կենսաթոշակի իրավունք տվող տարիքը լրանալու օրվանից, եթե դրամական օգնության իրավունքը ծագել է կենսաթոշակի իրավունք տվող տարիքը լրանալու հիմքով և դրամական օգնություն նշանակելու դիմումը և անհրաժեշտ փաստաթղթերը ներկայացվել են կենսաթոշակի իրավունք տվող տարիքը լրանալու օրվանից հետո` երեք ամսվա ընթացքում.
բ. բժշկասոցիալական փորձաքննություն իրականացնող իրավասու պետական մարմնի կողմից հաշմանդամ ճանաչվելու կամ հաշմանդամության պատճառական կապը հաստատելու օրվանից, եթե դրամական օգնության իրավունքը ծագել է հաշմանդամ ճանաչվելու կամ հաշմանդամության պատճառական կապը հաստատելու հիմքով և դրամական օգնություն նշանակելու դիմումը և անհրաժեշտ փաստաթղթերը ներկայացվել են հաշմանդամ ճանաչվելու կամ հաշմանդամության պատճառական կապը հաստատվելու օրվանից հետո` երեք ամսվա ընթացքում.
գ. սույն կարգի 3-րդ կետի 9-րդ ենթակետում նշված դեպքում` զինծառայողի զոհվելու (օրենքով սահմանված դեպքում` անհայտ կորելու) օրվանից (բայց ոչ շուտ, քան զինվորական կենսաթոշակ նշանակելու օրվանից), եթե դրամական օգնություն նշանակելու դիմումը և անհրաժեշտ փաստաթղթերը ներկայացվել են զինծառայողի զոհվելու (օրենքով սահմանված դեպքում` անհայտ կորելու)  օրվանից հետո` վեց ամսվա ընթացքում.

3) սույն կարգի 6-րդ կետում և 7-րդ կետի 2-րդ ենթակետում նշված դեպքում` դրամական օգնություն նշանակելու դիմումը և անհրաժեշտ փաստաթղթերը ներկայացվելու օրվանից.
4) սույն կարգի 7-րդ կետի 1-ին ենթակետում նշված դեպքում` զինծառայողի զոհվելու (օրենքով սահմանված դեպքում` անհայտ կորելու) օրվանից, եթե դրամական օգնություն նշանակելու դիմումը և անհրաժեշտ փաստաթղթերը ներկայացվել են զինծառայողի զոհվելու (օրենքով սահմանված դեպքում` անհայտ կորելու) օրվանից հետո` վեց ամսվա ընթացքում,

5) դիմելու օրվանից, եթե դրամական օգնություն նշանակելու դիմումը և անհրաժեշտ փաստաթղթերը ներկայացվել են սույն կետի 1-ից 4-րդ ենթակետերում սահմանված ժամկետներից հետո:».
7) 16-րդ կետից հետո լրացնել հետևյալ բովանդակությամբ 16.1-րդ կետով.

«16.1. Դրամական օգնության ավել վճարված գումարների հետգանձումն իրականացվում է ավել վճարված կենսաթոշակի գումարների հետգանձման համար սահմանված կարգով:».
8) 23-րդ կետի 3-րդ ենթակետում և 24-րդ կետի 3-րդ ենթակետում «uոցիալական ապահովության քարտն ու դրա պատճենը կամ uոցիալական քարտ չունենալու մաuին տեղեկանքը» բառերը փոխարինել «հանրային ծառայությունների համարանիշը կամ հանրային ծառայությունների համարանիշ չստանալու վերաբերյալ տեղեկանքը և դրա պատճենը» բառերով.

9) 24-րդ կետի 5-րդ ենթակետի «ա» պարբերությունը շարադրել հետևյալ խմբագրությամբ.
«ա. կերակրողի երեխայի, հաշմանդամ զավակի, ամուսնու, ծնողի անձնագրերը (մինչև 16 տարեկան անչափահաuների համար` ծննդյան վկայականները) և հանրային ծառայությունների համարանիշերը կամ հանրային ծառայությունների համարանիշ չստանալու վերաբերյալ տեղեկանքները և դրանց պատճենները,».

10) 24-րդ կետի 5-րդ ենթակետը լրացնել հետևյալ բովանդակությամբ նոր <<դ>> պարբերությամբ.

«դ. բժշկասոցիալական փորձաքննություն իրականացնող իրավասու պետական մարմնի տված տեղեկանքը կերակրողի մահվան պատճառական կապի մասին:»
2. Սահմանել, որ 
1) այն դեպքում, երբ անձը 2011 թվականի հունիսի 1-ից մինչև 2012 թվականի հունիսի 1-ը Հայաստանի Հանրապետության պաշտպանության նախարարության համակարգից ստացել է զոհված զինծառայողների ընտանիքների համար սահմանված դրամական օգնությունը 10000 դրամի չափով (ի կատարումն Հայաստանի Հանրապետության կառավարության 2011 թվականի հուլիսի 28-ի N 1091–Ն որոշման` դրամական օգնության չափը զինծառա​յողի զոհվելու մասին տեղեկանքի հիման վրա չի վերահաշվարկվել)` դրամական օգնությունը շարունակվում է վճարվել մինչև 2014 թվականի հունվարի 1-ը, 10000 դրամի չափով` եթե կենսաթոշակային համակարգի տվյալների շտեմարանում առկա են մահացած զինծառայողի անունը, ազգանունը, հայրանունը, ծննդյան և մահվան օրը, ամիսը, տարեթիվը, մահվան վկայականի սերիան ու համարը,

2) սույն կետով սահմանված դրամական օգնության գումարը վճարվում է Հայաստանի Հանրապետության աշխատանքի և սոցիալական հարցերի նախարարությանը Հայաստանի Հանրապետության պաշտպանության նախարարության տրամադրած ցուցակների հիման վրա,
3) սույն որոշումն ուժի մեջ մտնելու օրվան հաջորդող ամսվա 1-ից դադարեցվում է սույն կետի 1-ին ենթակետում նշված դրամական օգնությունների վճարումը, եթե կենսաթոշակային համակարգի տվյալների շտեմարանում առկա չեն մահացած զինծառայողի անունը, ազգանունը, հայրանունը, ծննդյան և մահվան օրը, ամիսը, տարեթիվը, մահվան վկայականի սերիան ու համարը,

4) սույն կետի 3-րդ ենթակետում նշված դեպքում դրամական օգնությունը վճարելը վերսկսվում է դադարեցնելու օրվանից, եթե Հայաստանի Հանրապետության պաշտպանության նախարարության կողմից, մինչև 2013 թվականի հունվարի 1-ը, կենսաթոշակային համակարգի տվյալների շտեմարան են մուտքագրվում մահացած զինծառայողի անունը, ազգանունը, հայրանունը, ծննդյան և մահվան օրը, ամիսը, տարեթիվը, մահվան վկայականի սերիան ու համարը:

 3. Uույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀԻՄՆԱՎՈՐՈՒՄ

«Հայաստանի Հանրապետության կառավարության 2011 թվականի մայիսի 5-ի N 668-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման վերաբերյալ
1. Իրավական ակտի անհրաժեշտությունը (նպատակը)

Ներկայացվող նախագծի ընդունումը պայմանավորված է «Զինծառայողների և նրանց ընտանիքների անդամների սոցիալական ապահովության մասին» Հայաuտանի Հանրապետության օրենքում լրացումներ և փոփոխություններ կատարելու մասին»  Հայաuտանի Հանրապետության oրենքի ընդունմամբ (ուժի մեջ է մտել 2012 թվականի մայիսի 5-ից), ինչպես նաև իրավակիրառական պրակտիկայում առաջացած խնդիրներով:

1.1. Կարգավորման հարաբերությունների ներկա վիճակը և առկա խնդիրները
Հայաստանի Հանրապետության կառավարության 2011 թվականի մայիսի 5‑ի N 668-Ն որոշմամբ սահմանված են զինծառայողներին և նրանց ընտանիքների անդամներին տրվող ամենամ​սյա դրամական օգնության չափերը` ըստ դրամական օգնություն ստանալու իրավունք ունե​ցող անձանց կատեգորիաների, ինչպես նաև հստակեցված է նաև այն հանգամանքները, որոնց առկայության դեպքում զինծառայողը համարվում է զոհված:
Վերը նշված շրջանակներում առկա են խնդիրներ, մասնավորապես.

1) պարտադիր զինվորական ծառայության շարքային կազմի զինծառայողը չի համարվում զոհված, եթե մահացել է արձակուրդում գտնվելու ժամանակ,

2) զինվորական ծառայությունից uահմանված կարգով արձակ​վե​լուց հետո մահացած զինծառայողը համարվում է զոհված, եթե  մահացել է ՀՀ պաշտպանության մարտական գոր​ծո​ղություններին մասնակցելու, մարտական հերթապահության, հատուկ առաջա​դրանք կատարելու ժամանակ առաջացած հիվանդության, ստացած վնաuվածքի կամ խեղ​ման  հետևանքով,

3) դրամական օգնություն է սահմանված աշխատանքային կամ սոցիալական կենսաթոշակ ստացող` միայն ՀՀ պաշտպանության ժամանակ կամ ծառայողական պարտականությունները կատարելիս՝ զոհված շարքային (այդ թվում՝ պայմանագրային) կազմի զոհված զինծառայողի ընտանիքի անդամների համար (դրամական օգնությունը սահմանվել է այդ անձանց 2-րդ` կերակրողին կորցնելու դեպքում զինվորական կենսաթոշակի փոխարեն),

4) հստակեցված չեն դրամական օգնության նշանակման ժամկետները:

Միաժամանակ, ՀՀ պաշտպանության նախարարության համակարգում առկա են դեպքեր, երբ զինծառայողը նախկինում համարվել Է զոհված (նրա ընտանիքին նշանակվել է դրամական օգնություն 10000 դրամի չափով), սակայն,  զոհված զինծառայողի կարգավիճակի հստակեցման շրջանակներում, այդ ընտանիքին նշանակված դրամական օգնության չափը չի վերահաշվարկվել: Այդ ընտանիքներին դրամական օգնություն  շարունակվում է վճարվել նախկին չափով (10000 դրամ), այն դեպքում, երբ ՀՀ կառավարության 2011 թվականի մայիսի 5-ի թիվ 668-Ն որոշման մեջ այդ չափի դրամական օգնություն նախատեսված չէ:

1.2. Առկա խնդրի առաջարկվող լուծումը
Հաշվի առնելով վերը նշվածը` առաջարկվում է համապատասխան փոփոխություններ և լրացումներ կատարել Հայաստանի Հանրապետության կառավարության 2011 թվականի մայիսի 5-ի N 668-Ն որոշման մեջ:
2. Կարգավորման առարկան
Ներկայացվող նախագծով.

1) հստակեցվում է, որ պարտադիր զինվորական ծառայության շարքային կազմի զինծառա​յողը չի համարվում զոհված, եթե մահացել է զորա​մասն ինքնակամ լքելու կամ կանխամտածված այլ օրինազանցության դեպքերի (ընդ որում` կանխամտածված օրինազանցություն չի համարվում պարտադիր զինվորական ծառայության շարքային կազմի զինծառա​յողի ինքնասպանությունը),
2) զինծառայողը համարվում է զոհված, եթե  մահացել է զինվորական ծառայությունից uահմանված կարգով արձակ​վե​լուց հետո 5 տարվա ընթացքում, սակայն ՀՀ պաշտպանության մարտական գոր​ծո​ղություններին մասնակցելու, ծառայողական պարտականությունները կատարելու ժամանակ ծագած հիվանդության, ստացած վնաuվածքի կամ խեղ​ման  հետևանքով, այդ ժամկետից ուշ, uակայն ՀՀ պաշտպանության մարտական գոր​ծո​ղություններին մասնակցելու, ծառայողական պարտականությունները կատարելու ժամանակ ստացած վնաuվածքի կամ խեղման  հետևանքով,

3) դրամական օգնության իրավունք է սահմանվում նաև մահացած զինծառայողների և սպայական կազմի զոհված զինծառայողի ընտանիքի` աշխատանքային կամ սոցիալական կենսաթոշակ ստացող  անդամների համար (նախկինում նշանակվող 2-րդ կենսաթոշակի փոխարեն),

4) հստակեցվում է դրամական օգնություն նշանակելու ժամկետները,

5) լուծվում են պրակտիկայում առաջացած մի շարք այլ խնդիրներ:

Միաժամանակ, ի կատարումն ՀՀ վարչապետի հանձնարարականի` օրենսդրորեն կարգավորվում է ՀՀ պաշտպանության նախարարության համակարգից նախկինում զոհված զինծառայողների ընտանիքներին նշանակված (օրենսդրությամբ սահմանված կարգով չվերահաշվարկված) դրամական օգնությունը 10000 դրամի չափով վճարելը շարունակելու խնդիրը:

3. Իրավական ակտի կիրառման դեպքում ակնկալվող արդյունքը
Նախագիծն ընդունվելու դեպքում կհստակեցվի դրամական օգնության հետ կապված իրավահարաբերությունների օրենսդրական կարգավորումը` ապահովելով քաղաքացիների իրավունքների արդյունավետ իրականացումը:

ՏԵՂԵԿԱՆՔ

«Հայաստանի Հանրապետության կառավարության 2011 թվականի մայիսի 5-ի N 668-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման առնչությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին
«Հայաստանի Հանրապետության կառավարության 2011 թվականի մայիսի 5-ի N 668-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման դեպքում Հայաստանի Հանրապետության պետական բյուջեի եկամուտներում և ծախսերում էական ավելացումներ կամ նվազեցումներ չեն նախատեսվում:

ՏԵՂԵԿԱՆՔ

«Հայաստանի Հանրապետության կառավարության 2011 թվականի մայիսի 5-ի N 668-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման առնչությամբ այլ իրավական ակտերում փոփոխություններ կամ լրացումներ կատարելու անհրաժեշտության բացակայության մասին
«Հայաստանի Հանրապետության կառավարության 2011 թվականի մայիսի 5-ի N 668-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման առնչությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:

ԱՄՓՈՓԱԹԵՐԹ

«Հայաuտանի Հանրապետության կառավարության 2011 թվականի մայիսի 5‑ի N 668-Ն որոշման մեջ փոփոխություններ և լրացումներ կատարելու մասին» Հայաuտանի Հանրապետության կառավարության որոշման նախագծի կապակցությամբ շահագրգիռ նախարարների առարկությունների և առաջարկությունների վերաբերյալ 
	Առարկության, առաջարկության հեղինակը, գրության ստացման  ամսաթիվը, գրության համարը
	Առարկության, առաջարկության  բովանդակությունը
	Եզրակացություն
	Կատարված

փոփոխությունները

	ՀՀ ֆինանսների նախարարություն

11.06.2012թ. թիվ 3.4.3-1/7679-12
	ՀՀ ֆինանսների նախարարությունը քննարկել է «Հայաuտանի Հանրապետության կառավարության 2011 թվականի մայիսի 5‑ի N 668-Ն որոշման մեջ փոփոխություններ և լրացումներ կատարելու մասին» Հայաuտանի Հանրապետության կառավարության որոշման նախագիծը և հայտնում է, որ վերջինս ներկայացված է առանց նշված իրավական ակտում փոփոխություններ և լրացումներ կատարելու մասին անհրաժեշտ հիմնավորման և ֆինանսական գնահատականի, որոց առկայության պայմաններում միայն հնարավոր կլինի տալ կարծիք: 
	Ընդունվել է ի գիտություն:
	

	ՀՀ ազգային անվտանգության ծառայություն

11.06.2012թ. թիվ 11/330
	«Հայաuտանի Հանրապետության կառավարության 2011 թվականի մայիսի 5‑ի N 668-Ն որոշման մեջ փոփոխություններ և լրացումներ կատարելու մասին» Հայաuտանի Հանրապետության կառավարության որոշման նախագիծի վերաբերյալ ՀՀ ազգային անվտանգության ծառայությունը դիտողություններ և առաջարկություններ չունի: 
	Ընդունվել է ի գիտություն: 
	

	ՀՀ արտակարգ իրավիճակների նախարարություն

11.06.2012թ. թիվ 1/17/1644-12
	Հայաստանի Հանրապետության արտակարգ իրավիճակների նախարարությունը «Հայաuտանի Հանրապետության կառավարության 2011 թվականի մայիսի 5‑ի N 668-Ն որոշման մեջ փոփոխություններ և լրացումներ կատարելու մասին» Հայաuտանի Հանրապետության կառավարության որոշման նախագծի վերաբերյալ առարկություններ և առաջարկություններ չունի:
	Ընդունվել է ի գիտություն: 
	

	ՀՀ ոստիկանություն

12.06.2012թ. թիվ 35/840
	«Հայաuտանի Հանրապետության կառավարության 2011 թվականի մայիսի 5‑ի N 668-Ն որոշման մեջ փոփոխություններ և լրացումներ կատարելու մասին» Հայաuտանի Հանրապետության կառավարության որոշման նախագծի վերաբերյալ առաջարկություններ և առարկություններ չկան:
	Ընդունվել է ի գիտություն: 
	

	ՀՀ պաշտպանության նախարարություն

15.06.2012թ. թիվ ՊՆ/510-795
	«Հայաuտանի Հանրապետության կառավարության 2011 թվականի մայիսի 5‑ի N 668-Ն որոշման մեջ փոփոխություններ և լրացումներ կատարելու մասին» Հայաuտանի Հանրապետության կառավարության որոշման նախագիծի վերաբերյալ դիտողություններ և առաջարկություններ չունեն:
	Ընդունվել է ի գիտություն:
	

	ՀՀ արդարադատության նախարարություն

17.07.2012թ. 

N 01/4246-12
	1. Նախագիծը համապատասխանում է Հայաստանի Հանրապետության Սահմանադրությանը: 
2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:

3. Նախագծում իրավական այլ ակտերի նորմերի անհարկի կրկնություններ առկա չեն:

4. Իրավական ակտում համապատասխան փոփոխություններ և լրացումներ  կատարելու անհրաժեշտությունն առկա է:

5. Նախագծում անհրաժեշտ բոլոր հարցերը կարգավորված են:

	Ընդունվել է ի գիտություն:
	

	
	6. Նախագծում առկա են որոշակի ներքին հակասություններ և ոչ հստակ սահմանումներ: Այսպես` 

1) Նախագծի 1-ին կետի 1-ին ենթակետից անհրաժեշտ է հանել «(ընդ որում` կանխամտածված օրինազանցություն չի համարվում պարտադիր զինվորական ծառայության շարքային կազմի զինծառայողի ինքնասպանությունը)» բառերը, քանի որ վերջիններս բովանդակային առումով անհասկանալի են և չեն հանդիսանում հիշյալ նախագծի կարգավորման առարկա:
	Չի ընդունվել:
	Դրույթի անհրաժեշտությունը բխում է իրավակիրառ պրակտիկայից (խնդիրը բարձրացվել է ՀՀ ՊՆ-ի կողմից): Իսկ դրույթը նախագծին առնչվում է այնքանով, որքանով հստակեցվում է <<զոհված զինծառայող>> հասկացությունը և սահմանում է, որ պարտադիր զինվորական ծառայության շարքային կազմի զինծառայողի ինքնասպանության դեպքում ևս զինծառայողը համարվում է զոհված:

	
	2) Նախագծի 1-ին կետի 3-րդ ենթակետում հստակեցման կարիք ունեն «այդ ժամկետից ուշ» բառերը, մասնավորապես` անհրաժեշտ է հստակ նշել ժամկետ:
	Ընդունվել է:
	Նախագծի 2-րդ ենթակետում «այդ ժամկետից ուշ» բառերը փոխարինվել է «կամ մահացել է զինվորական ծառայությունից uահմանված կարգով արձակ​վե​լուց 5 տարի հետո» բառերով:

	
	3)   Նախագծի 2-րդ կետով սահմանվում է այն դեպքը, երբ անձը 2011 թվականի հունիսի 1-ից մինչև 2012 թվականի հունիսի 1-ը Հայաստանի Հանրապետության պաշտպանության նախարարության համակարգից ստացել է զոհված զինծառայողների ընտանիքների համար սահմանված դրամական օգնությունը 10000 դրամի չափով և որ այդ օգնությունը շարունակվելու է վճարվել մինչև 2014 թվականի հունվարի 1-ը նույն չափով` եթե կենսաթոշակային համակարգի տվյալների շտեմարանում առկա են զոհված զինծառայողների վերաբերյալ ամբողջական տվյալները: Այս դեպքում վերոնշյալ կետում առաջանում է ներքին հակասություն, մասնավորապես` ինչպես է անձը 2011 թվականի հունիսի 1-ից մինչև 2012 թվականի հունիսի 1-ը ստացել  դրամական օգնություն, եթե կենսաթոշակային համակարգի շտեմարանում չեն եղել զոհված զինծառայողների վերաբերյալ տվյալներ: Ինչպես նաև անհրաժեշտ է հստակեցնել, թե ամբողջական տվյալների մեջ ինչն է ներառված: Հետևապես 2-րդ կետը խմբագրման և լրացուցիչ հիմանավորման կարիք ունի:
	Ընդունվել է ի գիտություն:
	Գործնականում առկա են դեպքեր, երբ դրամական օգնությունը վճարվել է առանց զոհվածի վերաբերյալ տվյալների (տեղեկատվական համակարգում ներառվել են միայն դրամական օգնությունը ստացողի տվյալները):

Միաժամանակ, զոհված զինծառայողի վերաբերյալ անհրաժեշտ (ամբողջական) տվյալները սահմանված են ՀՀ օրենսդրությամբ:

	
	4)    Հստակեցման կարիք ունի նաև նախագծի 2-րդ կետի 4-րդ ենթակետով նախատեսվող տվյալների ամբողջացումը, մասնավորապես` անհրաժեշտ է նշել, թե ում կողմից են ամբողջացվելու այդ տվյալները:
	Ընդունվել է:
	Նախագծի 2-րդ կետի 4-րդ ենթակետով սահմանվել է, որ տվյալներն ամբողջացվում են  ՀՀ պաշտպանության նախարարության կողմից:

	
	7. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
	Ընդունվել է ի գիտություն:
	

	
	8. Օրենսդրական տեխնիկայի կանոնները մասամբ պահպանված չեն: Այսպես`

1) Նախագծի նախաբանում անհրաժեշտ է հղում կատարել այն հիմնական իրավական ակտին, որով ՀՀ կառավարությունը լիազորվել է ընդունելու 2011 թվականի մայիսի 5-ի թիվ 668-Ն որոշումը, մասնավորապես` խոսքը  «Զինծառայողների և նրանց ընտանիքների անդամների սոցիալական ապահովության մասին» և «Հայրենական մեծ պատերազմի վետերանների մասին» ՀՀ օրենքների մասին է: Ինչպես նաև անհրաժեշտ է հղում կատարել «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասին, քանի որ նախագիծը նպատակ է հետապնդում փոփոխելու ՀՀ կառավարության հիշյալ որոշմամբ կարգավորված իրավահարաբերությունների առանձնահատկությունները:
	Ընդունվել են:
	Նախագծի նախաբանում կատարվել են համապատասխան հղումներ:

	
	2) Նախագծի ենթակետերի համարակալումն անհրաժեշտ է համապատասխանեցնել «Իրավական ակտերի մասին» Հայաստանի Հանրապետության օրենքի 41-րդ հոդվածի պահանջներին: Անհրաժեշտ է նկատի ունենալ նաև, որ նախագծում նշված է «սույն կարգի», «սույն որոշման» բառերը: Վերջիններս անհրաժեշտ է խմբագրել և նշել նույն ձևով:
	Ընդունվել է մասամբ:
	Նախագծի 1-ին կետի 7-րդ ենթակետով առաջարկվող պարբերությունը սահմանվել է որպես նոր` 16.1-րդ կետ:

Միաժամանակ, «սույն կարգի» արտահայտությունը կիրառվում է ՀՀ կառավարության 2011 թվականի մայիսի 5‑ի N 668-Ն որոշմամբ հաստատված կարգի իմաստով, իսկ «սույն որոշման»   արտահայտությունը` ներկայացվող նախագծի իմաստով:

	
	9. Նախագիծն անհրաժեշտ է համապատասխանեցնել սույն եզրակացության    6-րդ և 8-րդ կետերում  նշված  պահանջներին:
	Ընդունվել է ի գիտություն:
	








